
 

ສາມາດອອກຂາ່ວໄດທ້ນັທ ີ
 

ບັນດາຜູ້ນໍາ ໃນຂົງເຂດພາກພື້ນແມ່ນໍ ້າຂອງ ຮຽກຮ້ອງເຖິງ ການຮ່ວມມື ແລະ ການປົກປ້ອງ 
ແມ່ນໍ້າຂອງ ໃນເວລາພົບກັບ ຫົວໜ້າກອງເລຂາ ຄມສ ຜູ້ໃໝ່ 
 
ທີນ່ະຄອນຫວຼງວຽງຈນັ, ສປປ ລາວ, ວນັທ ີ 14 ມນີາ 2022 — ເພ່ືອປົກປ້ອງເສ້ັນທາງນ້ໍາ ທີ່ໃຫຍ່ທີ່ສຸດ ໃນ
ອາຊີຕາເວັນອອກສ່ຽງໃຕ້ ໃຫ້ໄດ້ດີຂຶ້ນກວ່າເກົ່ານ້ັນ, ຫົວໜ້າກອງເລຂາ ຄະນະກໍາມາທິການແມ່ນ້ໍາຂອງສາກົນ (ຄມສ) ຜູ້ໃໝ ່
ກໍາລງັເດີນທາງພົບປະບັນດາປະເທດສະມາຊິກ ຄມສ ເພ່ືອຮັບຟັງບູລິມະສິດຂອງປະເທດເຫລົາ່ນ້ັນ ໂດຍສະເພາະແມ່ນ ວຽກ
ງານຫຸຼດຜ່ອນໄພອັນຕະລາຍ ທີກ່ໍາລັງເພ່ີມຂຶ້ນ ຕ່ໍກັບ ຊີວິດ ແລະ ການຫາລ້ຽງຊີບ ຂອງປະຊາຊົນແມ່ນ້ໍາຂອງຕອນລຸມ່. 
 
ດຣ. ອານຸລັກ ກິດຕິຄຸນ ຄົນລາວຄົນທໍາອິດ ທີໄ່ດ້ຖືກເລອືກຕ້ັງ ເປນັຫົວໜ້າກອງເລຂາ ຄມສ ໃນເດືອນມັງກອນ ທີ່ຜ່ານມາ, 
ໄດ້ໄປຢ້ຽມຢາມ ປະເທດກາໍປູເຈຍ ແລະ ປະເທດຫວຽດນາມ ໃນເດືອນນ້ີ ເພ່ືອພົບປະຕົວຈິງກັບ ຜູ້ນໍາຂັ້ນສູງ ຂອງປະເທດເລົ່າ
ນ້ີ ແລະ ປຶກສາຫາລ ືກຽ່ວກັບ ການຮ່ວມມືແມ່ນ້ໍາຂອງ. ນອກເໜືອຈາກ ຄວາມປາດຖະໜາ ໃນການລງົເລິກ ການຮ່ວມມື
ລະດັບພາກພ້ືນ ແລະ ລະດັບສາກົນແລ້ວນ້ັນ, ບລູິມະສິດຮີບດ່ວນອັນໜ່ຶງ ກໍ່ແມ່ນການຂະຫຍາຍຄວາມພະຍາຍາມ ໃນການ
ຕິດຕາມ ແລະ ວັດແທກວ່າ ການພັດທະນາເສດຖະກິດ, ໂຄງການກໍ່ສ້າງໂຄງລາ່ງພ້ືນຖານທາງນ້ໍາ ແລະ ການປຽ່ນແປງດິນຟ້າ
ອາກາດ ເຊ່ິງຮວມທັງ ໄພນ້ໍາຖ້ວມ ແລະ ໄພແຫ້ງແລງ້ ທີ່ເກີດຂຶ້ນຫຼາຍຂຶ້ນກວ່າເກົ່ານ້ັນ ກະທບົກັບ ປະຊາຊົນຫຼາຍລ້ານຄົນ ທີ່
ອາໃສຢູ່ໃນ ອ່າງແມ່ນ້ໍາຂອງຕອນລຸ່ມນ້ັນ ຄືແນວໃດ. 
 
“ການສົນທະນາເປີດກວ້າງນ້ີ ຈະຊ່ວຍຂ້າພະເຈ້ົາ ຈັດຕ້ັງປະຕິບັດ ແຜນວຽກທີ່ເກີດປະໂຫຍດຫຼາຍຂຶ້ນກວ່າເກົາ່ ສໍາລບັອາ່ງ
ແມ່ນ້ໍາແຫ່ງນ້ີ ທີ່ສອດຄ່ອງໜັກແໜ້ນກັບ ບັນດາບູລມິະສິດພາກພ້ືນແລະແຫ່ງຊາດ,” ກ່າວໂດຍ ດຣ. ອານຸລັກ ຜູ້ທີໄ່ດ້ເຮັດ
ວຽກມາ ຫຼາຍກວ່າໜ່ຶງທົດສະວັດແລ້ວ ໃນກອງເລຂາ ຄມສ ກອ່ນທີ່ຈະຖືກເລືອກຕ້ັງ ຢ່າງເປັນເອກະພາບ ໃນເດືອນມັງກອນ 
ໃຫ້ເປັນ ຫົວໜ້າກອງເລຂາຜູ້ທີສາມ ທີ່ມາຈາກປະເທດແມ່ນ້ໍາຂອງ. “ພວກເຮົາຕ້ອງເຮັດໃຫ້ເກີດມີການປ່ຽນແປງໃໝ ່ເພ່ືອໃຫ້ 
ຄມສ ກາ້ວໄປເປັນ ຜູ້ປະຕິບັດງານທີ່ເຂັ້ມແຂງໃນລະດັບພາກພ້ືນ ທີ່ມີເທັກໂນໂລຢີສະໄໝໃໝ ່ ແລະ ມີຄວາມຮູ້ທັນສະໄໝ 
ເພ່ືອໃຫ້ບໍລິການ ປະເທດຕ່າງໆ ແລະ ປະຊາຊົນຂອງປະເທດເລົ່ານ້ີ ໄດ້ຢ່າງຖ່ວງທັນເວລາ.” 
 
ຄມສ ປະກອບດ້ວຍ 4 ປະເທດ ທີ່ໄດ້ຮັບຜົນປະໂຫຍດໂດຍກງົ ຈາກການພັດທະນາຕ່າງໆ ທີ່ກຽ່ວຂອ້ງກັບແມ່ນ້ໍາຂອງ ມີຄື: 
ປະເທດກໍາປູເຈຍ, ປະເທດລາວ, ປະເທດໄທ ແລະ ປະເທດຫວຽດນາມ ແລະ ຍັງປະກອບດ້ວຍ 2 ປະເທດເພ່ືອນບ້ານ ທາງ
ພາກເໜືອ ເທິງແມ່ນ້ໍາ ທີມ່ີສະຖານະພາບພິເສດ ກໍ່ຄື ປະເທດຈີນ ແລະ ປະເທດມຽນມາ. ແຕ່ລະປະເທດ ໃນຈໍານວນ 6 ປະເທດ
ນ້ີ ມີຜົນປະໂຫຍດລະດັບປະເທດຂອງຕົນ, ມີບູລມິະສິດສະເພາະເຈາະຈົງ ແລະ ບັນຫາທາ້ທາຍສະເພາະດ້ານ ເຊ່ິງເຮັດໃຫ້ ການ
ຮ່ວມມືນ້ັນ ມຄີວາມຊັບຊ້ອນ ແຕ່ມັນກໍ່ຄຸ້ມຄ່າທີ່ຈະຮ່ວມມືກັນ.  
 

ໃນວັນທີ 2 ມີນາ, ດຣ. ອານຸລກັ ໄດ້ພົບກັບ ພະນະທາ່ນ ລິມ ກີນຮໍ (Lim Kean Hor), ປະທານຄະນະກໍາມະການ ແມ່ນ້ໍາ

ຂອງແຫ່ງຊາດ ປະເທດກາໍປູເຈຍ ແລະ ພະນະທາ່ນ ເຕ ນາວຸດ (Te Navuth), ຮອງປະທານຖາວອນ ຂອງຄະນະກໍາມະການ
ດ່ັງກ່າວນ້ັນ ໃນນະຄອນຫຼວງພະນົມເປນ. ທາ່ນ ລມິ ໄດ້ເນ້ັນໜັກຈະແຈ້ງເຖິງ ຄວາມຈໍາເປັນໃນການຕິດຕາມ ແລະ ແລກປຽ່ນ
ຂໍ້ມູນອທຸົກກະສາດ ໃຫ້ຫຼາຍຂຶ້ນກວ່າເກົ່າ ພ້ອມທງັ ການວັດແທກໃຫ້ຖືກຕ້ອງ ເພ່ືອເບິ່ງວ່າ ປະລມິານນ້ໍາໄຫຼ ຫຸຼດລງົຫືຼສູງຂຶນ້
ນ້ັນ ກະທົບກັບ ສະພາບການທາງ ເສດຖະກິດ-ສັງຄົມຂອງພາກພ້ືນນ້ີ ຄືແນວໃດ. ເພ່ືອໃຫ້ເຫັນພາບ ທີ່ຈະແຈ້ງກວ່າເກົາ່ນ້ັນ, 
ໃນປີ 2020 ປະເທດຈີນ ໄດ້ເລີ່ມແລກປຽ່ນຂໍ້ມູນລະດູແລ້ງຂອງຕົນ ນອກຈາກທີໄ່ດ້ແລກປ່ຽນຂໍ້ມູນລະດູຝົນແລ້ວນ້ັນ. 
ສະນ້ັນແລ້ວ ຄມສ ຄວນເປັນຜູ້ນໍາພາ ໃນການສ້າງພາບທີ່ສົມບູນກວ່າເກົ່າ ໂດຍການຕິດຕ້ັງ ສະຖານນີຕິດຕາມເພ່ີມຕ່ືມ ຕາມ
ສາຂາແມ່ນ້ໍາຂອງ. 
 



“ຖ້າມຂີໍ້ມູນຫຼາຍຂຶ້ນ ກວມເອົາໄລຍະເວລາທີ່ດົນກວ່າເກົ່ານ້ັນ ພວກເຮົາຈະສາມາດກາໍນົດ ທາ່ອຽ່ງໄດ້ຈະແຈ້ງ, ຄາດຄະເນ 
ລັກສະນະຕ່າງໆ ໃນອະນາຄົດໄດ້ ແລະ ຈັດຕ້ັງປະຕິບັດ ລະບົບແຈ້ງເຕືອນລ່ວງໜ້າ ທີມ່ປີະສິດທິພາບ,” ກາ່ວໂດຍ ທາ່ນ ລິມ, 
ລັດຖະມົນຕີ ກະຊວງຊັບພະຍາກອນນ້ໍາ ແລະ ອຸຕຸນິຍົມ ປະເທດກໍາປູເຈຍ ທັງເປັນສະມາຊິກສະພາບໍລິຫານ ຄມສ ຕາງໜ້າ
ປະເທດກໍາປູເຈຍ. “ຖ້າມີຄວາມເຂົ້າໃຈອັນດຽວກັນແລ້ວ ພວກເຮົາຈະສາມາດ ດໍາເນີນມາດຕະການ ໄລຍະສ້ັນແລະໄລຍະກາງ 
ໃຫ້ເກີດຜົນປະໂຫຍດຫຼາຍຂຶ້ນ.” 
 

ຫັຼງຈາກນ້ັນ ໃນວັນທ ີ10 ມີນາ, ດຣ. ອານຸລກັ ໄດ້ພົບກັບ ພະນະທາ່ນ ປອ. ຕຣັນ ຮົງ ຮາ (Tran Hong Ha) ລັດຖະມົນຕີ 
ກະຊວງຊັບພະຍາກອນ ທໍາມະຊາດ ແລະ ສ່ິງແວດລ້ອມ ປະເທດຫວຽດນາມ ແລະ ຮອງລັດຖະມົນຕີ ພະນະທ່ານ ເລ ກງົ ທັນ 
(Le Cong Thanh) ທີ່ນະຄອນຫຼວງຮາໂນຍ. ທາ່ນລັດຖະມົນຕີ ຮາ ຜູ້ທີ່ເຮັດໜ້າທີ່ເປັນ ສະມາຊິກສະພາບໍລິຫານ ຄມສ 
ຕາງໜ້າປະເທດຫວຽດນາມນ້ັນ ໄດ້ຮຽກຮ້ອງ ຄມສ ໃຫ້ສຶກສາເບິງ່ ທາງອອກທາງດ້ານພະລງັງານ ທີ່ເປັນມິດກັບສ່ິງແວດລ້ອມ
ຫຼາຍຂຶ້ນ ນອກເໜືອຈາກການນໍາໃຊ້ ພະລັງງານທາງນ້ໍາ ໃນປະຈຸບນັນ້ີ ແລະ ແນະນໍາໂຄງການຂະໜາດໃຫຍ່ ທີ່ຄາດການໄດ້ 
ເຊ່ິງບັນດາປະເທດສະມາຊິກ ຄມສ ຮ່ວມມືກັນ ເພ່ືອແກ້ໄຂບັນຫາທ້າທາຍ ໃນອະນາຄົດ. 
 
ເຊ່ັນດຽວກັບທີ່ ທ່ານລັດຖະມົນຕີ ລິມ ກີນຮໍ ໄດ້ກ່າວມາກ່ອນແລ້ວນ້ັນ, ທ່ານລັດຖະມົນຕີ ຮາ ກໍຍັ່ງໄດ້ເນ້ັນໜັກໃຫ້ເຫັນເຖິງ 
ການຮັດແໜ້ນ ສາຍພົວພັນ ລະຫວ່າງ ບັນດາປະເທດສະມາຊິກ ຄມສ ໃຫ້ສະໝໍ່າສະເໝີ ພ້ອມທງັຮັດ    ແໜ້ນ ສາຍພົວພັນ
ກັບ ບັນດາຄູ່ຮ່ວມງານຕ່າງໆ ເຊ່ັນວ່າ ຍຸດທະສາດການຮ່ວມມທືາງເສດຖະກິດ ແມ່ນ້ໍາອລີະວະດີ - ແມ່ນ້ໍາເຈ້ົາພະຍາ - ແມ່ນ້ໍາ
ຂອງ (ACMECS), ການຮ່ວມມື ແມ່ນ້ໍາລ້ານຊ້າງ - ແມ່ນ້ໍາຂອງ (LMC), ສະມາຄົມປະຊາຊາດ ອາຊີຕາເວັນອອກສ່ຽງໃຕ້ 

(ASEAN) ແລະ ປະເທດຕ່າງໆ ເຊ່ັນວ່າ ປະເທດເກົາຫີຼໃຕ້, ປະເທດສະຫະລັດອາເມລກິາ, ປະເທດອດົສະຕາລີ ແລະ ປະເທດ
ຍີປຸ່ນ. 
 
“ພວກເຮົາຕ້ອງການຮັບປະກັນວ່າ ການຮ່ວມມືນ້ີ ມີຄວາມໝັ້ນຄົງຖາວອນ ຍ້ອນວ່າ ມັນເປັນສ່ິງທີ່ເຮັດໃຫ້ ອ່າງແມ່ນ້ໍາຂອງ
ພວກເຮົາ ເຊ່ືອມຕ່ໍກັນ, ຈະເລີນຮຸ່ງເຮືອງ ແລະ ປອດໄພ,” ກ່າວໂດຍທ່ານ ຕຣັນ. “ຈາກຂະບວນການປະຕິບັດວຽກງານ ຂອງ
ພວກເຮົານ້ັນ, ຄມສ ຈະສືບຕ່ໍເຮັດໜ້າທີ່ເປັນ ຕົວແບບໜ່ຶງ ໃຫ້ອາ່ງແມ່ນ້ໍາແຫ່ງອື່ນໆ ໃນເວລາທີ່ມກີານຮ່ວມມື ກ່ຽວກັບນ້ໍາ 
ຂ້າມຊາຍແດນ.” 
 
ດຣ. ອານຸລັກ ໄດ້ພົບກັບ ບັນດາຜູ້ນໍາຝ່າຍລາວແລ້ວ ໃນນະຄອນຫຼວງວຽງຈັນ ທີ່ເປັນທີ່ຕ້ັງຂອງ ສໍານັກງານໃຫຍ່ຂອງ ຄມສ. 
ຕ່ໍຈາກນ້ີໄປ, ທີມງານຂອງ ດຣ. ອານຸລກັ ກໍາລງັວາງແຜນໄປຢ້ຽມຢາມ ນະຄອນຫຼວງບາງກອກ ເພ່ືອພົບກັບ ບັນດາຜູ້ຕາງໜ້າ
ຝ່າຍໄທ ພ້ອມຍັງວາງແຜນ ຈະເດີນທາງໄປ ນະຄອນຫຼວງປັກກິ່ງ ເພ່ືອປະຊຸມກັບ ບັນດາຄູ່ຮ່ວມງານຝ່າຍຈີນ ອີກດ້ວຍ. 
 
ຂໍມ້ນູສາໍລບັບນັນາທກິານຂາ່ວ:   
 
ຄມສ ແມ່ນອງົການຈັດຕ້ັງ ລະຫວ່າງລັດຖະບານ ເພ່ືອການປຶກສາຫາລ ືແລະ ການຮ່ວມມລືະດັບພາກພ້ືນ ໃນອາ່ງແມ່ນ້ໍາຂອງ
ຕອນລຸ່ມ. ສ້າງຕ້ັງຂຶື້ນໃນປີ 1995 ຕາມສັນຍາແມ່ນ້ໍາຂອງ ລະຫວ່າງ ປະເທດກໍາປູເຈຍ, ປະເທດລາວ, ປະເທດໄທ ແລະ 

ປະເທດຫວຽດນາມ. ອົງການດ່ັັງກ່າວນ້ີ ເຮັດໜ້າທີ່ເປັນກົນໄກລະດັບພາກພ້ືນ ເພ່ືອການຮ່ວມມື ກ່ຽວກັບນ້ໍາ ແລະ ທງັເປນັສູນ
ກາງຄວາມຮູ້ ກ່ຽວກັບ ການຄຸ້ມຄອງຊັບພະຍາກອນນ້ໍາ ເພ່ືອການພັດທະນາຢ່າງຍືນຍົງ ໃນພາກພ້ືນນ້ີ. 
 
ຖາ້ຕອ້ງການຂໍມ້ນູເພີມ້ຕືມ່, ກະລນຸາຕດິຕໍ:່ 
ທ່ານ ໂສພຽກ ແມ, ພະນັກງານປະຊາສໍາພັນ 
ກອງເລຂາ ຄະນະກໍາມາທິການແມ່ນໍ້າຂອງສາກົນ 
ອີເມວ: sopheak@mrcmekong.org  

ມືຖ:ື +856-20-77779168  

